Bago makumpleto ang proseso ng briefing,
papadalhan ka ng form ng Office of Tax Appeals
(OTA) kung saan magkakaroon ka ng dalawang
opsyon kung paano magpapatuloy sa iyong apela:

1. Pasalitang Pagdinig: Dadalo ka at/o ang
iyong kinatawan sa OTA upang iharap ang
iyong kaso.

2. Nakasulat na Tala: Pagpapasyahan ng
OTA ang iyong apela batay sa katunayan at
briefing na isusumite mo at ng ahensya sa
buwis, nang walang pasalitang pagdinig.

Anuman ang pipiliin mo, makakatanggap ka ng
walang pinapanigan at patas na pagsasaalang-
alang ng lupong may tatlong miyembro (o isa para
sa mga apela sa Small Case Program [SCP]).
Susuriin sa nakasulat na Opinyon ang iyong kaso
at ipapaliwanag dito ang pagpapasya ng lupon.

Pangkalahatang-ldeya ng Pasalitang Pagdinig

Binibigyang-daan ka ng pasalitang pagdinig na
iharap ang iyong kaso sa lupon ng mga propesyonal
sa buwis sa personal o sa virtual na paraan. Sa
pagdinig, maaari mong ipaliwanag ang iyong mga
dahilan ng apela at magpatawag ng mga saksi
upang tumestigo. Dadalo rin ang ahensya sa buwis
na nauugnay sa iyong apela at inaharap nito ang
kaso nito. Sa personal man o virtual na paraan

ang iyong pagdinig, ila-livestream ito sa channel

sa YouTube ng OTA at mapapanood ito ng publiko
sa panahon at pagkatapos ng pagdinig. Hindi mo
kinakailangang sumailalim sa pasalitang pagdinig,

ngunit maaari mo itong piliin kung sa tingin mo ay
masusuportahan nito ang iyong kaso.

Pagpili sa Pasalitang Pagdinig

Papadalhan ka ng form ng OTA upang piliin ang
opsyong ito. Kung pipilin mo ang pasalitang
pagdinig, papadalhan ka ng OTA ng Abiso sa
Pasalitang Pagdinig nang hindi bababa sa 45 araw
bago ang nakaiskedyul na petsa. Nasa abiso ang
mga detalye sa oras at lokasyon ng pagdinig na
gagawin sa Sacramento, Cerritos, Fresno, o sa
virtual na paraan. Karaniwang kinabibilangan ang
mga virtual na pagdinig ng lahat ng kalahok gamit
ang mga camera ng computer, ngunit opsyon din
ang paglahok gamit ang telepono. Dapat kang
sumagot sa loob ng 15 araw mula sa petsa ng
pagpapadala ng Abiso sa Pasalitang Pagdinig
upang kumpirmahing gusto mo pa rin ng pasalitang
pagdinig (sa personal o virtual na paraan), mayroon
mang tetestigong mga saksi gamit ang maikling
paglalarawan ng layunin ng kanilang testimonya, at
na makakadalo ka sa nakaiskedyul na petsa.

Kung hindi mo pipiliin ang pasalitang pagdinig

o hindi mo maisasauli ang Pagsagot sa Abiso

sa Pasalitang Pagdinig, isusuko mo ang iyong
karapatang iharap ang iyong kaso sa personal,

at pagpapasyahan ng OTA ang iyong apela

batay sa nakaraang isinumiteng mga dokumento.
Maaari mong bawiin ang iyong kahilingan para sa
pasalitang pagdinig kahit kailan bago ang pagdinig.
Kung gusto mo, maaari mo ring hilinging ibasura
ang iyong apela kahit kailan.

Kumperensya Bago ang Pagdinig

Bago ang iyong pasalitang pagdinig,
magsasagawa ng kumperensya bago ang pagdinig
upang pabilisin ang proseso ng pagdinig at tiyaking
maayos itong mangyayari. Kasama sa Abiso sa
Pasalitang Pagdinig ang mga detalye sa oras at
lokasyon ng kumperensya bago ang pagdinig.

Abiso sa Lupon para sa Mga Apela sa Buwis

Papadalhan ka rin ng OTA ng Abiso sa Lupon
para sa Mga Apela sa Buwis na tumutukoy sa
mga miyembro ng lupon (o isang miyembro para
sa mga lumalahok sa Small Case Program) na
magsasagawa ng iyong pagdinig. Magkakaroon
ka ng 15 araw upang tutulan ang sinuman sa mga
miyembro ng lupon kapag mayroong miyembrong
naging bahagi ng kaso nang may ibang tungkulin,
0 may pinapanigan o may pansariling interes sa
kaso. Dapat ay nasa iyong pagtutol ang dahilan,
at susuriin ito ng OTA kung mayroon itong sapat
na dahilan.

Paghiling ng Mga Pagbabago

Kung kailangan mong baguhin ang lokasyon ng
pagdinig, maaari mo itong gawin nang nakasulat o
sa Office of Tax Appeals Portal (OTAP) at piliin ang
“Request a change in location (Humiling na baguhin
ang lokasyon)’ sa ilalim ng Hearing Actions (Mga
Aksyon sa Pagdinig). Pakipili ang opsyong iyon at
ibigay ang kinakailangang impormasyon. Maaari ka
ring makipag-ugnayan sa Ombudsperson ng OTA
sa 916-206-4355 o sa email sa info@ota.ca.gov.

Kung hihiling ka ng pasalitang pagdinig pagkatapos
ng panahon ng briefing, dapat ay nakasulat ang
kahilingan at ipinapaliwanag dito ang dahilan ng
pagkaantala. Tutukuyin ng OTA kung mayroong
mabuting layunin ang iyong nahuling kahilingan.

Kung mayroon kang mabuting layunin upang
hilinging ipagpaliban ang pagdinig (hal., problema
sa pag-iiskedyul, kailangan ng karagdagang

oras upang magbigay ng bagong katunayan, o
karamdaman), maaaring aprubahan ng OTA ang

iyong kahilingan. Kakailanganin mong isumite

ang kahilingan nang nakasulat sa contact na
nakalista sa iyong Abiso sa Pasalitang Pagdinig o
sa online na portal na OTAP at piliin ang “Request
to postpone oral hearing (Hilinging ipagpaliban ang
pasalitang pagdinig)” sa ilalim ng Hearing Actions
(Mga Aksyon sa Pagdinig). Pakipili ang opsyong
iyon at ibigay ang kinakailangang impormasyon.

Paglahok sa Mga Pasalitang Pagdinig

Idinisenyo ang mga pasalitang pagdinig upang
maging impormal, at hindi kailangan ng espesyal
na kaalaman. Ang OTA ay hindi isang hukuman
at hindi nito sinusunod ang mga pormal na
proseso sa hukuman. Bagaman maaari mong
piling magkaroon ng kinatawan, maaari mo

ring katawanin ang iyong sarili o katawanin ng
kahit sinong hindi bababa sa edad na 18. Kung
kailangan mo ng tulong sa wika, abisuhan ang
OTA, at magbibigay kami ng tagapagsalin nang
libre kung hihilingin nang nasa oras. Maaari ka ring
magsama ng iyong tagapagsalin (hal., miyembro
ng pamilya, kaibigan, o certified na tagapagsalin).
Kung kailangan mo ng makatuwirang tulong dahil
sa kapansanan, ipaalam ito sa amin.

Nakasulat na Opinyon

Kapag pinili mo ang pasalitang pagdinig o hahayaan
mong pagpasyahan ang iyong apela batay sa
nakasulat na tala, magbibigay ng nakasulat na
Opsyon ang lupon. Ipapadala sa iyo ng OTA ang
Opinyong ito at ipo-post nila ito sa kanilang website.
Kung kailangan mo na nakasalin ang Opinyon sa
ibang wika, maaari mo itong hilingin sa OTAP o
nang nakasulat bago magsara ang briefing.

